Gjykata e Posacme kthen dosjen e
Adriatik Llallés pér plotésim té hetimeve

Pérfagésuesi ligjor i ish-Prokurorit té Pérgjithshém Adriatik Llalla ka kérkuar
kryerjen e hetimeve té métejshme pér transaksionet e pronave dhe thirrjen e njé
déshmitari.

Gjykata e Posagcme e Shkallés sé Paré pér Korrupsionin dhe Krimin e Organizuar
vendosi té enjten té rikthejné pér kryerje hetimesh té reja hetimore dosjen penale né
ngarkim té ish-Prokurorit té Pérgjithshém, Adriatik Llalla. Ka gené pérfagésuesi ligjor
i Llallés, avokati Sokol Hazizaj ai i cili i kérkoi gjygtares sé seancés paraprake Irena
Gjoka, gé té rikthejé dosjen pér rihetim. “Avokati kérkoi kryerjen e disa hetimeve té
tiera dhe gjykata vendosi plotésimin e hetimeve”, njoftoi koodrinatorja pér té drejtén
e informimit prané Gjykatés sé Posacme té Shkallés sé Paré, Dinora Aleksi, e cila
shtoi se seanca e radhés do té zhvillohet né néntor.

BIRN mésoi nga njé burim gqé nuk preferoi té identifikohej se avokati Hazizaj ka
kérkuar gé té kryhet verifikimi i t& gjitha transaksioneve té pronave té Llalés gé jané
hetuar nga Prokuroria e Posa¢gme kundér Korrupsionit dhe Krimit té Organizuar,
SPAK, pér té konkluduar nése ka fshehje ose fiktivitet. Gjithashtu, éshté kérkuar
edhe thirrja e njé déshmitari gé ka kryer njé dhurim parash cash me rastin e lindjes
sé fémijés sé Llallés.

Ish-prokurori Adriatik Llalla ishte i paarritshém pér koment deri né publikimin e kétij
shkrimi.

Dy seancat e méparshme kur pritej té shqyrtohej kérkesa e SPAK pér gjykimin e
Llallés u shtyné. E para pér shkak té kérkesés sé avokatit pér t'u njohur me dosjen
dhe seanca e dyté u shty pér shkak té mungesés sé gjyqtares Irena Gjoka pér arsye
shéndetésore.

Sipas SPAK-ut, ish-kryeprokurori Llalla ka kryer tre heré veprén penale té
mosdeklarimit dhe fshehjes sé pasurisé. Akuza e ngritur sipas nenit 257/a,
parashikon dénime nga gjobé deri né 3 vjet burg.

Adriatik Llalla u zgjodh Prokuror i Pérgjithshém né vitin 2012 dhe e mbajti kété post
deri né néntor 2017, kur i mbaroi mandati 5-vjecar dhe u zévendésua nga Prokurorja
e Pérgjithshme e Pérkohshme, Arta Marku.

Hetimi ndaj Llallés u regjistrua fillimisht nga Prokuroria e Durrésit mé 15 mars 2018
nén akuzat e fshehjes sé pasurisé, shpérdorimit té detyrés dhe pastrimit té parave.
Ai u hetua edhe pér veprén penale té “mosdeklarimit t&¢ shumave monetare né kufi”.

Mé pas, dosja u dérgua né ish-Prokuroriné e Krimeve té Rénda dhe né korrik 2018,
gjykata respektive vendosi sekuestron e pronave té ish-Prokurorit t& Pérgjithshém.
Né njé njoftim pér shtyp té atéhershém, Prokuroria e Krimeve té Rénda béri té ditur
se Llallés iu vendosén nén sekuestro njé apartament 67 metra katroré né Durrés dhe
katér parcela toke me sipérfaqge té pérgjithshme prej rreth 22 mijé metrash katroré né
periferi t& Tiranés.

Megjithaté, akuzat u rrudhén dhe SPAK njoftoi t&¢ mé 9 mars pérfundimin e hetimeve
vetém pér veprén penale “refuzimi pér deklarimin, mosdeklarimi, fshehja ose
deklarimi i rremé i pasurive, interesave private té personave té zgjedhur dhe
népunésve publiké ose i ¢cdo personi tjetér gé ka detyrimin ligjor pér deklarim”, té
kryer tri heré.

Njé investigim i méparshém i BIRN tregoi se si Llalla transformoi njé investim fillestar
prej 16.3 milioné lekésh né prona me vleré mbi 1 milioné euro pérmes
transaksioneve me njé person té dénuar pér vrasje, njé biznesmen-fitues tenderi né
Prokurori dhe njé instruktor hipizmi i pérdorur si sekser tokash.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

